
ᐅᐣᑌᕑᐃᔪ ᐅᑭᒪᐅᐣ ᐃᐡᑯᑌᐃᐧᔭᑊ ᑲᓂᑲᓂᐡᑲᐠ ᐅᐃᐧᑕᒪᑫᐃᐧᐣ

ᐦᐊᔾᐟᕑᐅ ᐊᐧᐣ ᐊᓄᑭᐃᐧᐣ ᑭᐃᔑ ᒧᐡᑭᓀᐱᐦᐃᑫ ᐅᐣᑌᕑᐃᔪ ᐅᑭᒪᐅᐣ ᐃᐡᑯᑌᐃᐧᔭᑊ ᑲᓂᑲᓂᐡᑲᐠ ᐁᓇᑐᑕᒪᐨ ᐁᐃᐧᐊᐧᐁᔑᑐᐨ ᐃᐡᑯᑌᐃᐧᔭᐱᐣ.

ᑭᔭᐱᐨ ᓇᓇᑕᐃᐧᑭᑫᑕᐣ.

ᐦᐊᔾᐟᕑᐅ ᐊᐧᐣ ᐊᓄᑭᐃᐧᐣ ᐅᑲᑫᐧᒋᒪᐣ ᐅᐣᑌᕑᐃᔪ ᐅᑭᒪᐅᐣ ᐃᐡᑯᑌᐃᐧᔭᑊ ᑲᓂᑲᓂᐡᑲᐠ (OEB) ᒋᐸᑭᑎᓂᐨ ᐁᐃᐧᐊᓄᑲᑕᐠ ᒋᓇᑭᒪᐡᑲᐃᐧᓯᒪᑲᐠ ᐃᐡᑯᑌ 115 ᑭᓫᐊᒥᑐᕑᐢ ᑲᐊᐱᑕᐱᑫᒧᐠ ᐁᑲᐧ 115 ᑭᓫᐅᐳᓫᐟ ᑲᐊᐱᒋᒪᑲᐠ. 
ᒥᓇ ᐯᑭᐡ ᐅᐃᐧ ᐊᐧᐁᐧᔑᑐᐣ ᑲᐅᒋ ᐊᓂᑲᐧᐱᑫᓯᓂᐠ ᐃᒪ ᒥᑎᑯᑲᓂᐠ. ᒥᓇ ᐦᐊᔾᐟᕑᐅ ᐊᐧᐣ ᑲᑫᐧᑌᐧ ᐁᐃᐧᑐᑕᐠ ᒋᐅᒋᒪᐡᑲᐊᐧᓄᑭᒪᑲᓂᐠ ᐃᐡᑯᑌᓂ ᐃᒪ ᐅᒋ ᑎᒥᐣᐢ ᑲᐃᔑᐊᑌᐠ ᒪᒋᐁᐧᐸᐦᐃᑲᐣ ᐁᐧᑎ ᑲᐅᒋᐊᓂᑫ ᐊᓄᑭᒪᑲᐠ 
ᔕᔾᓂᐣᐠ ᑐᕑᐃ ᒐᐣᐟᔑᐣ. ᐅᓀᐧᓂᐊᐧᐣ ᑲᐃᐧᓇᑭᒋᑲᑌᑭᐣ ᑕᐅᒋᒐᑲᐱᑫᓂᑲᑌ ᐊᔾᐁᑦᑯᓫᐟ ᐊᓄᑭᐃᐧᐣ ᑯᑌ ᐱᐊᐧᐱᑯᑲᐣ ᑲᑕᓇᓄᑲᑌᐠ ᓇᐣᑕ 20 ᑭᓫᐊᒥᑐᕑᐢ ᔕᐊᐧᓄᐠ ᓀᑲᐱᐦᐊᓄᐠ ᐃᓀᑫ ᑯᑲᒪ, ᐅᐣᑌᕑᐃᔪ. 

ᐦᐊᔾᐟᕑᐅ ᐊᐧᐣ ᐊᓄᑭᐃᐧᐣ ᑲᔦ ᐅᑲᑫᐧᒋᒪᐣ OEB ᒋᔕᐳᓇᐠ ᑲᑭᐅᔑᑐᐨ ᓇᑯᒥᑐᐃᐧᓂ ᑫᐃᓇᑕᒪᐊᐧᐨ ᐊᐦᑭᓂ ᑲᑎᐯᑕᒧᐊᐧᐨ ᐃᒪ ᑫᐃᔑᐱᒪᐱᑫᑯᒋᑲᓂᐊᐧᐠ ᓇᐣᑕ ᑫᐃᔑ ᐱᒪᓄᑲᑌᐠ ᐃᐡᑯᑌᐃᐧᔭᐱᐃᐧ ᐊᓄᑭᐃᐧᐣ 
ᑲᐃᐧᐊᓄᑲᒋᑲᑌᐠ.

ᒐᐸᔑᐡ ᑲᐊᐧᐸᑕᐣ ᐊᐦᑭᐃᐧᒪᓯᓇᐦᐃᑲᐣ ᑲᑭ ᑭᑭᓇᐊᐧᑕᓯᓇᐦᐃᑲᑌᐠ ᑲᐃᐧᔭᓂᓇᐱᑫᑯᒋᑲᑌᐠ ᐃᐡᑯᑌᐃᐧᔭᑊ.

OEB ᑎᐱᓇᐁᐧ ᐱᒧᓂᑎᓱᒪᑲᐣ ᒥᓇ ᒥᓯᐁᐧ ᐃᔑᐃᐧᒋᐦᐃᐁᐧᐊᐧᐠ. ᑭᐅᓇᒋᑲᑌ ᒋᒪᒪᐃᐧᔭᓂᒧᒋᑲᑌᓂᐠ ᐦᐊᔾᐟᕑᐅ ᐊᐧᐣ ᐊᓄᑭᐃᐧᐣ 
ᐅᑲᑫᐧᑌᐧᐃᐧᓇᐣ. ᒣᑲᐧᐨ ᐊᐱ ᐊᓂᒧᒋᑲᓄᐊᐧᐠ, OEB ᐅᑲᓇᓇᑲᒋᑐᐣ ᑲᑭᐃᑭᑐᐨ ᑲᐃᐧᓇᓄᑭᐨ ᐦᐊᔾᐟᕑᐅ ᐊᐧᐣ ᐊᓄᑭᐃᐧᐣ ᒥᓇ 
ᑲᐃᔑ ᐯᔑᑯᐊᐧᐨ ᐊᐃᐧᔭᐠ, ᐅᑌᓇᐅᑭᒪᐠ ᒥᓇ ᐃᑫᐧᓂᐊᐧᐠ ᑫᑭᐅᒋ ᐸᑭᑌᐡᑲᑯᐊᐧᐨ ᐅᐁᐧ ᐊᓄᑭᐃᐧᓂ.

ᐅᒪ OEB ᐊᓂᒧᒋᑫᐃᐧᓂᐠ ᑕᓇᓇᑲᑕᐊᐧᐸᒋᑲᑌᐊᐧᐣ ᐃᓀᐧᓂᐊᐧᐣ ᒪᔭᑦ ᑫᑯᓇᐣ ᑲᑭᐱᔑ ᑲᑫᐧᒋᒥᑕᐧ ᐯᑭᐡ ᒋᓇᑲᑕᐊᐧᐸᒋᑲᑌᐠ 
ᐅᓇᔓᐁᐧᐃᐧᓂᐠ ᑲᐃᓇᑌᑭᐣ. ᐅᐣᑌᕑᐃᔪ ᐅᑭᒪᐅᐣ ᐃᐡᑯᑌᐃᐧᔭᑊ ᑲᓂᑲᓂᐡᑲᐠ ᐅᓇᔓᐁᐧᐃᐧᓂᐠ, 1998 (ᐅᓇᔓᐁᐧᐃᐧᐣ) ᐅᒋ 
ᐅᓀᒋᑲᑌᓂ OEB ᑫᑯᓀᓇᐣ ᑫᐸᑭᑕᔓᐊᐧᑕᑭᐣ. ᑭᐡᐱᐣ ᑫᑭᐣ ᐃᐧᐃᐧᒋᑕᐧᔭᐣ ᐊᓂᒧᒋᑫᐃᐧᓂᐠ, ᑭᑫᑕᐣ ᒪᐊᐧᐨ ᐁᑭᒋᓀᑕᑲᐧᐠ 
ᒋᓂᓯᑐᑕᒪᐣ ᐅᓀᐧᓂᐊᐧᐣ ᑫᐊᓂᒧᒋᑲᑌᑭᐣ.

OEB ᐅᑲᐱᒥᓂᔕᐦᐊᐣ ᑲᐃᓇᔓᐁᐧᐨ ᐅᐣᑌᕑᐃᔪ ᐅᑭᒪᐅᐣ ᐃᐡᑯᑌᐃᐧᔭᑊ ᑲᓂᑲᓂᐡᑲᐠ ᐅᓇᔓᐁᐧᐃᐧᓂᐠ ᒋᓇᓇᑲᒋᑐᐨ ᓂᐦᓯᐣ 
ᑫᑯᓇᐣ:

• ᒋᑭᑫᑕᒧᐊᐧᐨ ᑲᐱᒥᐊᐸᒋᑐᐊᐧᐨ ᐃᐡᑯᑌᓂ ᐃᓇᑭᑕᒪᑫᐃᐧᓂ ᒥᓇ ᑲᐧᔭᐠ ᒋᐊᓄᑭᒪᑲᓂᐠ;
• ᒋᐃᐧᑕᒪᑲᓄᐊᐧᐨ ᑫᐃᔑᓇᐦᐃᓭᐠ ᐅᐡᑭ ᐃᐡᑯᑌ ᐯᑭᐡ ᒋᑐᒋᑲᑌᓂᐠ ᐅᑐᓇᔓᐁᐧᐃᐧᐣ ᐅᐣᑌᕑᐃᔪ ᐅᑭᒪᐅᐣ; ᐁᑲᐧ ᒥᓇ
• ᓇᑯᒥᑐᐃᐧ ᒪᓯᓇᐦᐃᑲᓇᐣ ᐦᐊᔾᐟᕑᐅ ᐊᐧᐣ ᐊᓄᑭᐃᐧᐣ ᑫᐅᒋ ᒥᓂᑕᐧ ᐊᐦᑭᓂ ᑲᑎᐯᑕᒧᐊᐧᐨ ᑫᐸᑭᑌᐡᑲᑯᐊᐧᐨ 
ᐃᐡᑯᑌᐃᐧᔭᐱᑫᐃᐧᓂ ᑲᐃᐧᐊᓄᑲᑌᓂᐠ.

OEB ᒪᐊᐧᒋᐦᐃᑐᐃᐧᐣ ᑲᐃᐧᐣ ᐁᑕ ᐅᒪ ᐊᓄᑭᐃᐧ ᓇᑐᑕᒪᑫᐃᐧᐣ ᒋᔑᓇᑕᐁᐧᒋᑲᑌᐠ ᒋᐅᒋ ᔕᐳᓂᑲᑌᐠ ᐁᒪᐧᔦ ᐊᓄᑭᐃᐧᐣ 
ᒪᑕᓄᑲᒋᑲᑌᐠ. ᐊᑎᑲ ᐱᓇᒪ ᓇᑕᐁᐧᑕᑲᐧᐣ ᐊᐦᑭᐃᐧᑭᒪ ᒋᓇᓇᑲᒋᒋᑫᐨ ᑲᐃᐧᔑ ᐱᒪᐱᑫᓂᑲᑌᐠ ᐃᐡᑯᑌᐃᐧᔭᑊ ᒥᓇ ᐊᒥᑯᑭᒪ 
ᑫᐃᐧᓇᐊᐧ ᑕᐸᐸᒥᓯᐊᐧᐠ. OEB ᐃᓀᐧᓂᐊᐧᐣ ᐁᑕ ᓂᐦᓯᐣ ᑫᑯᓇᐣ ᑕᔭᓂᒧᑕᒪᑫ ᑲᐃᐧᐣ ᑕᐡ ᐃᐧᐣ ᑯᑕᑭᔭᐣ ᑫᑯᓇᐣ ᑐᑲᐣ ᐊᐦᑭᐃᐧ 
ᑫᑯᓇᐣ, ᐱᒪᑎᓯᐃᐧᓂᐠ ᐃᓀᑫ ᓇᐣᑕ ᐊᐃᐧᔭᐠ ᑲᑎᐯᑕᒧᐊᐧᐨ ᐊᐦᑭᓂ.

ᑲᐧᔭᐠ ᓇᓇᑕᐃᐧᑭᑫᑕᐣ

ᑭᑕᑭ ᓇᓇᑕᐃᐧᑭᑫᑕᐣ ᒋᐃᐧᑕᒪᑯᔭᐣ ᐦᐊᔾᐟᕑᐅ ᐊᐧᐣ ᐊᓄᑭᐃᐧᐣ ᑲᐃᐧ ᐃᓇᓄᑭᐨ. ᑭᑕᑭᐊᔭᒥᑕᐊᐧᐣ ᐦᐊᔾᐟᕑᐅ ᐊᐧᐣ ᐊᓄᑭᐃᐧᐣ 
ᑲᑭᐃᔑ ᒧᐡᑭᓀᐱᐦᐃᑫᐨ ᐃᒪ OEB ᒪᒪᑕᐊᐧᐱᑯᐠ (ᐃᓇᐱᐣ ᒐᐸᔑᐡ ᑲᒪᓯᓇᐦᐃᑲᑌᐠ ᐦᑭᔭᐱᐨ ᓇᓇᑕᐃᐧᑭᑫᑕᐣᐦ).

ᑫᑭᐣ ᐃᐧᑕᐣ ᑲᐃᓀᑕᒪᐣ

ᑭᐡᐱᐣ ᐅᒋᐸᑭᑌᐡᑲᑯᔭᐣ ᐅᐁᐧ ᑲᐃᐧᐅᔑᒋᑲᑌᐠ ᐃᐡᑯᑌᐃᐧᔭᐱᑫᐃᐧᐣ ᒥᓇ ᑯᑕᑭᔭᐣ ᑐᑲᐣ ᐃᓇᓄᑭᐃᐧᓇᐣ, ᑭᔭᑦ ᑭᑕᑐᑕᐣ ᒋᑭᐅᒋ 
ᐃᐧᒋᐦᐃᐁᐧᔭᐸᐣ ᒣᑲᐧᐨ ᑲᐱᒥᐊᓂᒧᒋᑲᓄᐊᐧᐠ.

• ᑭᑕᒪᓯᓇᐦᐊᒪᐊᐧ OEB ᒋᐃᐧᑕᒪᐣ ᑲᐃᓀᑕᒪᐣ, ᐁᑲᐧ ᑕᑲᓇᐊᐧᐸᒋᑲᑌ ᑭᒪᓯᓇᐦᐃᑲᐣ ᑕᑲᓇᐧᐊᐸᒋᑲᑌ ᒣᑲᐧᐨ ᐊᓂᒧᒋᑲᓄᐊᐧᐠ; 
ᓇᐣᑕ

• ᑭᑕᐃᔑ ᑲᑫᐧᑌᐧ OEB ᑫᑭᐣ ᒋᑭᐃᐧᒋᐦᐃᐁᐧᔭᐣ ᐃᒪ ᐊᓂᒧᒋᑫᐃᐧᓂᐠ (ᑲᒪᐃᐧᓀᐡᑲᑫᐨ). ᐅᑫᐧᓂᐊᐧᐠ ᑲᒪᐃᐧᓀᐡᑲᑫᐊᐧᐨ ᐅᑲ 
ᑲᑫᐧᒋᒪᐊᐧᐣ ᑫᑯᓇᐣ ᑫᓇᓇᑫᐧᐁᐧᔑᑐᐊᐧᐨ ᐦᐊᔾᐟᕑᐅ ᐊᐧᐣ ᐊᓄᑭᐃᐧᐣ ᑲᐃᔑᐸᐸᒥᓯᐊᐧᐨ (ᑲᑫᐧᒋᒥᐁᐧᐃᐧᓇᐣ). ᐅᑫᐧᓂᐊᐧᐠ ᑕᐡ 
ᐃᐧᒪᐃᐧᓀᐡᑲᑫᐊᐧᐨ, ᐸᑯᓭᑕᑯᓯᐊᐧᐠ ᑫᒋᓇᐨ ᒋᐃᐧᑕᒪᑫᐊᐧᐨ ᐊᓂᐣ ᑫᐃᔑ ᐸᑭᑌᐡᑲᑯᐊᐧᐨ ᐊᓄᑭᐃᐧᓂ OEB ᑫᑭᓇᓇᑲᒋᑐᐸᐣ. 
ᑭᐡᐱᐣ ᐃᐧᒪᐃᐧᓀᐡᑲᑫᔭᐣ, OEB ᐅᓇᑕᐁᐧᑕᐣ ᐊᔕ ᒋᐊᐧᐸᑕᐠ ᑭᒧᐡᑭᓀᐱᐦᐃᑲᐣ ᐁᒪᐧᔦ ᒪᑯᔐᑭᔑᑲᐃᐧᐱᓯᑦ 3, 2018.

ᑭᔭᐱᐨ ᓇᓇᑕᐃᐧᑭᑫᑕᐣ

ᑭᔭᐱᐨ ᐃᐧᑭᑫᑕᒪᐣ ᐅᐁᐧ ᐊᓂᒧᒋᑫᐃᐧᐣ, ᓇᓇᑐᓇᐣ ᑫᑐᑕᒪᐣ ᐃᐧᐃᔑ ᒪᓯᓇᐦᐃᑫᔭᐣ ᓇᐣᑕ ᐃᐧᒪᐃᐧᓀᐡᑭᑫᔭᐣ, ᓇᐣᑕ ᐃᐧᐊᐧᐸᑕᒪᐣ 
ᑲᐃᔑ ᒪᓯᓇᐦᐃᑲᑌᑭᐣ ᐅᐁᐧ ᑲᐊᓂᒧᒋᑲᑌᐠ, ᐅᐁᐧ ᐊᔑᑕᓯᓇᐦᐊᐣ ᐊᑭᑕᓱᐣ EB-2018-0257 ᐃᒪ OEB ᒪᒪᑕᐊᐧᐱᑯᐠ: 
www.OEB.ca/notice. ᑲᓄᐡ ᕑᐃᒋ ᒪᕑᐃ ᐅᒪ 1-888-632-6273 ᐅᑕᓂᑯ ᐊᑭᑕᓱᐣ (182).

ᒋᒧᒋᐊᐧᐃᐧᒋᑲᑌᐠ ᓇᐣᑕ ᑲᒪᓯᓇᐦᐃᑲᑌᐠ ᑲᐃᐧ ᐊᓂᒧᒋᑲᑌᐠ

ᓂᔐᐧᐠ ᑐᒋᑲᑌ ᐅᒪ OEB ᐊᓂᒧᒋᑫᐃᐧᓂᐠ - ᑲᐃᐧᒧᒋᐃᐧᒋᑲᑌᐠ ᒥᓇ ᑲᐅᓇᓯᓇᐦᐃᑲᑌᐠ. ᐦᐊᔾᐟᕑᐅ ᐊᐧᐣ ᐊᓄᑭᐃᐧᐣ 
ᑭᒧᐡᑭᓀᐱᐦᐃᑫ ᒪᓯᓇᐦᐃᑲᐣ ᐁᐃᐧᐊᐸᒋᑐᐨ. OEB ᑕᐡ ᐅᓇᓇᑲᑕᐁᐧᑕᐣ ᑲᑭ ᐃᔑᑲᑫᐧᑌᐧᓂᐨ. ᑭᐡᐱᐣ ᐃᓀᑕᒪᐣ ᒋᑭᒧᒋ 
ᐊᐧᐃᐧᒋᑲᑌᑭᐸᐣ ᐊᐱᐨ ᐃᐧᐣ ᒧᒋᐅᓇᓯᓇᐦᐃᑲᑌᐠ, ᐁᐧᑎ ᒪᓯᓇᐦᐃᑫᐣ OEB ᑫᑯᓀᐣ ᐅᒋ ᐁᒪᐧᔦ ᒪᑯᔐᑭᔑᑲᐃᐧᐱᓯᑦ 3, 2018.

ᐊᔭᑲᐧᒥᑲᓇᐁᐧᒋᑫᐃᐧᐣ 

ᑭᐡᐱᐣ ᐃᐧᐱᒪᓯᓇᐦᐃᑫᔭᐣ, ᑭᐃᐧᓱᐃᐧᐣ ᒥᓇ ᑭᒪᓯᓇᐃᑲᐣ ᑲᑭᐱᒋᓂᔕᐦᐊᒪᐃᐧᑕᐧ OEB ᐅᑲᐃᔑᐊᑐᓇᐊᐧ ᐊᐃᐧᔭᐠ ᐃᑯ ᒋᐅᒋᐊᐧᐸᑕᒧᐊᐧᐨ ᐃᒪ OEB ᒪᒪᑕᐊᐧᐱᑯᐠ. ᔕᑯᐨ ᑭᒪᒋᑭᑐ ᐊᑭᑕᓱᐣ, ᑭᑲᐯᔑᐃᐧᐣ ᒥᓇ 
ᑲᐃᔑᐱᐃᑲᑌᐠ ᐱᐊᐧᐱᑯᐠ ᑲᐅᒋ ᒪᓯᓇᐦᐊᒪᑯᔭᐣ ᑕᑲᓯᐱᐦᐃᑲᑌᐊᐧᐣ. ᑭᐡᐱᐣ ᐊᓄᑭᐃᐧᐣ ᐱᒧᑐᔭᐣ, ᑲᑭᓇ ᑭᑎᐸᒋᒧᐃᐧᓇᐣ ᑕᓇᑯᒋᑲᑌᐊᐧᐣ. ᑭᐡᐱᐣ ᐃᐧᒪᐃᐧᓀᐡᑭᑫᔭᐣ, ᑲᑭᓇ ᑭᑎᐸᒋᒧᐃᐧᓇᐣ ᑕᓇᑯᒋᑲᑌᐊᐧᐣ.

ᐅᐁᐧ ᒧᐡᑭᓀᐱᐦᐃᑲᐣ ᑭᐃᔑᐊᒋᑲᑌ ᐸᑫᐱᐦᐃᑲᓂᐠ 92 ᒥᓇ 97 ᐃᒪ ᐅᐣᑌᕑᐃᔪ ᐅᑭᒪᐅᐣ ᐃᐡᑯᑌᐃᐧᔭᑊ ᑲᓂᑲᓂᐡᑲᐠ ᐅᓇᔓᐁᐧᐃᐧᐣ, 1998 S.O. 1998, c. 15, ᐅᓇᒋᑲᐣ B.

Ontario Energy Board
P.O. Box 2319, 27th Floor
2300 Yonge Street, Toronto ON  M4P 1E4
ᑫᐃᔑᓂᔕᐦᐊᒪᐃᐧᐨ: ᐅᒪᓯᓇᐦᐃᑫᔑᐡ ᐊᐱᑕᒪᑫᐃᐧᓂᐠ
ᑫᐃᔑᐊᑌᑭᐣ: https://pes.ontarioenergyboard.ca/eservice/
ᐱᐊᐧᐱᑯᐠ ᒪᓯᓇᐦᐊᒪᑐᐣ: boardsec@OEB.ca
ᐸᐠᐢ ᐊᑭᑕᓱᐣ: 416-440-7656

